
Aнжуманда Россия, Туркия, 
Қозоғис  тон ва Ўзбекистондан 50 дан 
ортиқ қурилиш материаллари ишлаб 
чиқарувчи тадбиркорлар, йирик қури-
лиш компания лари вакиллари, ушбу 
йўналишда фаолият олиб бораётган 
халқаро экспертлар иштирок этишди. 
Дастурга кўра, тадбирда цемент ва 
бетон ишлаб чиқаришда жаҳон тажри-

баси, мамлакатимиздаги ушбу йўна-
лишда фаолият олиб бораётган сано-
ат корхоналари, янги технологиялар, 
янгиликлар ҳақида маълумот берилди.

Конференцияда “Ўзсаноатқури-
лишматериаллари” уюшмаси бошқа-
руви раи сининг ўринбосари Баҳо-
дир Исмаилов, “AKKERMAN” МЧЖ 
бошқаруви раиси Aнтон Сеявко, 

“Ohangaronsement” AЖ тижорат ди-
ректори Илдар Гареев, Туркиянинг 
“CHRYSO” компанияси экспортни 
ривожлантириш директори Кемал 
Кенан Aйдин, Россиянинг “Sintez 
OKA” компанияси кимё қурилиши 
йўналиши директори Олег Кухарев 
цемент ва бетон ишлаб чиқариш, 
маҳсулотнинг кимёвий таркиби, ло-

гистика, сифат ва нарх, маркетинг 
бўйича тақдимотлар ўтказишди. 
Шунингдек, бир қатор хорижий ва 
маҳаллий йирик компания вакиллари 
ҳам ўз корхоналари ҳақида маълумот 
беришди. Конференция доираси-
да ишбилармонлар вакилларининг 
учрашуви ҳам бўлиб ўтди.

Ўз мухбиримиз.

Қурилиш материаллари саноатига 
бағишланган халқаро конференция

“Hilton” меҳмонхонасида Ўзбекистон қурилиш ва уй-жой коммунал хўжалиги вазирлиги, 
“Ўзсаноатқурилишматериаллари” уюшмаси ва “Ohangaronsement” AЖ ҳамкорлигида “Цемент, бетон ишлаб 
чиқариш ва қўллашдаги замонавий технологиялар” мавзусида илк халқаро конференция бўлиб ўтди. 

16 март куни Анқара шаҳрида Туркий давлатлар 
ташкилотининг навбатдан ташқари саммити ўтка-
зилди.

Ўзбекистон Республикаси Президенти Шавкат 
Мирзиёев раислигида ўтган тадбирда Туркия Пре-
зиденти Режеп Таййип Эрдоған, Туркман халқининг 
миллий етакчиси, Туркманистон Халқ Маслаҳати 
Раиси Гурбангули Бердимуҳамедов, Озарбайжон 
Президенти Илҳом Алиев, Қозоғистон Президенти 
Қосим-Жомарт Тоқаев, Қирғизистон Президенти 
Садир Жапаров, Венгрия Бош вазири Виктор Ор-
бан, ТДТ Бош котиби Кубаничбек Омуралиев ҳамда 
Ташкилот институтлари ва тузилмаларининг бошқа 
вакиллари қатнашди.

Кун тартибига мувофиқ, фавқулодда вазиятлар-
ни бошқариш ва гуманитар ёрдам кўрсатиш соҳа-
сида кўп томонлама ҳамкорликни ривожлантириш 
истиқболлари ҳамда табиий офатларнинг олдини 
олиш ва оқибатларини бартараф этиш борасидаги 
саъй-ҳаракатларни мувофиқлаштириш масалала-
ри муҳокама қилинди.

Саммит аввалида иштирокчилар 6 февраль 
куни Туркиянинг жануби-ғарбий ҳудудларида рўй 
берган вайронкор зилзилалар қурбонлари хотира-
сига ҳурмат бажо келтирдилар.

Давлатимиз раҳбари ўз нутқида таъкидлагани-
дек, бугунги учрашув ҳамда фожиа кунларида Таш-
килот мамлакатлари Туркияга кўрсатган биродар-
лик ёрдами туркий халқлар энг мушкул дамларда 
бир-бирига мустаҳкам таянч ва суянч бўлаётгани, 
уларнинг дўстлиги ва бирдамлиги қудратли куч 
эканининг яққол амалий тасдиғидир.

– Дўстларимиз диёрида юз берган ва мисли 
кўрилмаган ҳалокатли зилзила барчамизнинг қал-
бимизга чексиз қайғу ва изтироб солди. Бу йўқо-
тишнинг ўрнини ҳеч нарса билан тўлдириб бўл-
майди. Зеро, бу мудҳиш офат натижасида бизнинг 
жондан азиз ота-оналаримиз, ака-укаларимиз, 
опа-сингилларимиз ва фарзандларимиз қурбон 
бўлди ва жабрланди, – деди Шавкат Мирзиёев. – 
Биз мудҳиш фожиада қурбон бўлган ўн минглаб бе-
гуноҳ кишилар хотирасини ҳеч қачон унутмаймиз.

Ўзбекистон етакчиси ҳаётдан бевақт кўз юмган 
барча инсонларнинг порлоқ хотирасига алоҳида 
ҳурмат рамзи сифатида 6 февраль санасини Тур-
кий давлатлар ташкилоти доирасида Қурбонларни 
хотирлаш ва бирдамлик куни, деб эълон қилишни 
таклиф этди.

Президент Режеп Таййип Эрдоған бошчили-
гида табиий офат оқибатларини бартараф этиш 
бўйича олиб борилаётган чора-тадбирлар ва 
қабул қилинган дастурларни алоҳида эътироф 
этиб, давлатимиз раҳбари зудлик билан амалга 
оширилган аниқ ва самарали ҳаракатлар туфайли 
кўплаб одамларнинг ҳаёти ва соғлиғи сақлаб қо-
лингани, катта миқдордаги маблағлар жамланиб, 
кенг кўламли қайта тиклаш ишлари бошланганини 
алоҳида қайд этди.

– Ҳозирги синовли даврда қардош турк халқи 
Туркия етакчиси атрофида жипслашиб, ўзининг 
беқиёс жасорати ва мардлиги, метин иродаси ва 
юксак сафарбарлик руҳини намоён этди, – деди 
 Ўзбекистон Президенти.

Шу муносабат билан Ўзбекистон вайрон бўл-
ган шаҳар ва қишлоқларни, ижтимоий ва саноат 
объектларини тиклаш ва янгиларини барпо этиш 
ишларига ёрдам бериш ва биргаликдаги саъй-ҳа-
ракатларни йўналтиришга тайёрлиги таъкидланди.

– Бундан ташқари, талафот кўрган ҳудудлардан 
ёши улуғ инсонлар ва нуронийларни юртимизда 
соғлиғини тиклаш ва дам олишлари, шунингдек, 
Имом Бухорий, Имом Термизий, Имом Мотуридий, 
Баҳоуддин Нақшбанд каби буюк аждодларимиз қа-
дамжоларини зиёрат қилишлари учун барча қулай 
шарт-шароитларни яратиб берамиз, – деди Шавкат 
Мирзиёев.

Шунингдек, Туркиянинг жабр кўрган Ҳатай му-
зофоти ёшлари ушбу ёз мавсумида Ўзбекистонга 
таклиф қилинди. Улар учун мазмунли ҳордиқ, қа-
димий Самарқанд, Бухоро ва Хива шаҳарларига 
сафарлар, юртимиздаги тенгдошлари билан қўшма 
тадбирлар ташкил этилади.

Давлатимиз раҳбари Туркий давлатлар ташки-
лоти давлатлари жойлашган ҳудудлар ўз географик 
ва геологик хусусиятларига кўра табиий офат ва 
хавф-хатарлар фаол содир бўладиган макон ҳисоб-
ланишига эътибор қаратди.

– Минг афсуски, сўнгги йилларда глобал иқлим 
ўзгаришлари бу каби вайронкор ҳодисалар кўла-
ми ва зарарини кескин оширмоқда, – деди Шавкат 
Мирзиёев.

Фавқулодда ҳолатларнинг олдини олиш ва 
уларнинг оқибатларини бартараф этиш мақсадида 
Ташкилотнинг Тизимли ҳамкорлик платформасини 
ташкил этиш ва унинг асосида қатор аниқ меха-
низмларни яратиш ташаббуси илгари сурилди.

Жумладан, Ташкилот доирасида табиий офат-
лар ва фавқулодда вазиятларнинг олдини олишга 
қаратилган кўп томонлама битимни тезроқ ишлаб 
чиқиш долзарб аҳамиятга эга. Бу борада Ўзбекис-
тон Туркия томони тақдим этган фуқаролар муҳо-
фазаси бўйича тизим яратиш ҳақидаги ҳужжат ло-
йиҳасини тўлиқ қўллаб-қувватлайди.

Фавқулодда вазиятлар бўйича вазирликлар 
ўртасидаги шериклик алоқаларини кескин фаол-
лаштириш лозимлиги қайд этилди. Уларнинг нав-
батдаги йиғилишида энг устувор йўналишлар 
бўйича қўшма ҳаракатлар дастурини ишлаб чиқиш 
таклиф қилинди.

Табиий офатларнинг ижтимоий ва иқтисодий 
оқибатларини бартараф қилишда яқиндан кўмак 
кўрсатиш механизмларини жорий этиш мақсадга 
мувофиқлиги алоҳида таъкидланди. Озиқ-овқат 
маҳсулотлари ва қурилиш молларини тўсиқсиз 
етказиб бериш, саноатни тиклашга қаратилган ко-
операция лойиҳаларини ишга тушириш таклифи 
илгари сурилди.

– Илмий ва технологик соҳаларда эришилган 
ютуқларга қарамасдан, зилзилалар, сел ва сув тош-
қинлари, ўрмон ёнғинлари, бўронларни олдиндан 
аниқлаш ва эрта огоҳлантириш ҳамон долзарб ва-
зифа бўлиб қолмоқда. Бу жараёнларни чуқур ўр-
ганиш, соҳага фан ва технологияларни кенг жорий 
этиш катта ижобий самара бериши аниқ, – деди 
 Ўзбекистон етакчиси.

Шундан келиб чиқиб, давлатимиз раҳбари Таш-
килот доирасида Табиий офатлар мониторинги 
ва таҳлили марказини тузиш ҳамда уни Тошкентда 
жойлаштириш ташаббусини илгари сурди.

Бундан ташқари, Туркий давлатлар ташкило-
тининг фавқулодда вазиятларга ихтисослашган 
халқаро тузилмалар билан амалий ҳамкорлигини 
кучайтириш лозимлигига алоҳида эътибор қара-
тилди.

Сўзининг якунида Ўзбекистон Президенти Таш-
килотдаги қатор мамлакатларда бўлажак муҳим 
сиёсий воқеалар, шу жумладан, сайловларнинг 
муваффақиятли ўтказилишини тилади ва яқинла-
шиб келаётган баҳор, янгиланиш байрами – Наврўз 
ҳамда қутлуғ Рамазон ойи билан муборакбод этди.

Саммит якунида Анқара декларацияси қабул 
қилинди, Туркий инвестиция фондини ташкил этиш 
тўғрисида битим имзоланди ҳамда фуқаро муҳофа-
заси механизмини шакллантириш юзасидан битим-
ни тайёрлаш тўғрисида қарор қабул қилинди.

Ўзбекистон Республикаси Президенти Шавкат 
Мирзиёев Туркий давлатлар ташкилоти навбатдан 
ташқари саммитининг асосий тадбирлари доира-
сида Венгрия Бош вазири Виктор Орбан билан уч-
рашув ўтказди.

Учрашув аввалида давлатимиз раҳбари Бош 
вазир ва дўст венгер халқини миллий байрам – 
 Венгрия инқилоби куни билан самимий қутлади.

Икки томонлама стратегик шериклик муноса-
батлари ва кўп қиррали ҳамкорлик жадал ривож-
ланиб бораётгани катта мамнуният билан қайд 
этилди.

Мамлакатларимизнинг етакчи компаниялари 
иштирокидаги қўшма инвестиция лойиҳаларини 
қўллаб-қувватлаш ва тезлаштириш масалалари 
кўриб чиқилди.

Тўғридан-тўғри авиақатновларни йўлга қўйиш 
ҳамда Ўзбекистон ва Венгрия корхоналарининг 
самарали кооперацияси учун ишлаб чиқариш май-
донини ташкил этишга алоҳида эътибор қаратилди.

Халқаро кун тартибидаги долзарб масалалар 
юзасидан ҳам фикр алмашилди.

Давлатимиз раҳбари саммит доирасида Турк-
ман халқининг миллий етакчиси, Туркманистон 
Халқ Маслаҳати Раиси Гурбангули Бердимуҳаме-
дов билан ҳам учрашув ўтказди.

Ўтган йилги тарихий аҳамиятга эга олий дара-
жадаги ташрифлар давомида эришилган келишув-
ларни амалга ошириш масалалари кўриб чиқилди.

Турли даражадаги фаол мулоқот ва алмашинув-
лар, яқинда ўтган Ҳукуматлараро комиссия йиғи-
лишининг самарали якунлари, товар айирбошлаш 
кўрсаткичлари ошаётгани ва устувор тармоқларда 
шериклик кенгайиб бораётгани алоҳида мамнуни-
ят билан қайд этилди.

“Шовот-Тошовуз” чегараолди савдо зонасини 
ташкил этиш ишларини бошлаш ҳамда энергетика, 
машинасозлик, транспорт ва логистика, қишлоқ хў-
жалиги ва бошқа тармоқларда муҳим кооперация 
лойиҳаларини илгари суришга эътибор қаратилди.

Минтақавий ҳамкорликнинг долзарб масалала-
ри муҳокама қилиниб, бўлажак тадбирлар режаси 
кўриб чиқилди.

Шу билан Ўзбекистон Республикаси Президен-
ти Шавкат Мирзиёевнинг Туркия Республикасига 
амалий ташрифи якунланди.

ЎзА.

Муҳтарам Режеп Таййип Эрдоған Жаноби Олий-
лари!

Ҳурматли давлат ва ҳукумат раҳбарлари!
Сиз, азизларни Туркий давлатлар ташкилоти-

нинг навбатдан ташқари саммитида кўриб турганим-
дан мамнунман. Матонатли турк халқига ва қадрдон 
биродаримиз Туркия Республикаси Президенти, 
муҳтарам Режеп Таййип Эрдоған Жаноби Олийла-
рига барча ҳамкасбларим номидан чуқур ҳамдард-
лик билдираман.

Озарбайжон Республикаси Президенти ҳурмат-
ли Илҳом Ҳайдарович Алиевга бугунги навбатдан 
ташқари йиғилишимизни ўтказиш ҳақидаги таклифи 
учун алоҳида миннатдорчилик изҳор этаман.

Ҳурматли делегациялар раҳбарлари!
Бугунги саммитимиз, ҳозиргина намойиш этил-

ган видеолавҳа энг мушкул дамларда биз бир-би-
римизга мустаҳкам таянч ва суянч бўлиб келаётга-
нимиз, дўстлик ва бирдамлигимиз нақадар қудратли 
кучга эга эканининг яққол амалий тасдиғидир.

Дўстларимиз диёрида юз берган, мисли кўрил-
маган ҳалокатли зилзила барчамизнинг қалбимизга 
чексиз қайғу ва изтироб солди. Зеро, бу мудҳиш офат 
натижасида бизнинг жондан азиз ота-оналаримиз, 
ака-укаларимиз, опа-сингилларимиз ва фарзандла-
римиз қурбон бўлди ва жабрланди. Бу йўқотишнинг 
ўрнини ҳеч нарса билан тўлдириб бўлмайди.

Таъкидлаш жоизки, биродар халқларимиз минг 
йиллар давомида турли мураккаб вазият ва муаммо-
ларни ўзаро аҳиллик, меҳр-оқибат ва ҳамжиҳатлик 
билан мардона енгиб ўтганлар.

Ўзбекистон халқи дўстларимиз бошига тушган 
оғир кунларда “Туркия, биз сен билан биргамиз!” 
дея бир тану бир жон бўлиб, турк биродарларимизга 
ёрдамга шошилди.

Биз мудҳиш фожиада қурбон бўлган ўн минглаб 
бегуноҳ кишилар хотирасини ҳеч қачон унутмаймиз.

Ижозатингиз билан, ҳаётдан бевақт кўз юмган 
барча инсонларнинг порлоқ хотирасига алоҳида 
ҳурмат бажо келтириш мақсадида ҳар йили 6 фев-
раль санасини Туркий давлатлар ташкилоти доира-
сида Қурбонларни хотирлаш ва бирдамлик куни деб 
эълон қилишни таклиф этаман.

Ҳурматли йиғилиш қатнашчилари!
Туркияда бугун муҳтарам Президент Режеп Тай-

йип Эрдоған бошчилигида олиб борилаётган тез-
кор чора-тадбирларни, жумладан, аҳоли учун юз 
минглаб янги уй-жойлар қуриш ва инфратузилма-
ни тиклаш бўйича ғоят муҳим режа ва дастурларни 
алоҳида эътироф этишни истардим.

Зудлик билан амалга оширилган аниқ ва сама-
рали тадбирлар туфайли кўплаб одамларнинг ҳаё-
ти ва соғлиғи сақлаб қолинди, катта миқдордаги 
маблағлар жамланиб, кенг кўламли қайта тиклаш 
ишлари бошланди. Бир сўз билан айтганда, ҳозирги 
синовли даврда қардош турк халқи ўзининг беқиёс 
жасорати ва мардлиги, метин иродаси ва юксак са-
фарбарлик руҳи билан Туркия етакчиси атрофида 
жипслашмоқда.

Барчамиз сизларга мададкор бўлиб, зилзила 
оқибатида вайрон бўлган шаҳар ва қишлоқлар-
ни, ижтимоий ва саноат объектларини тиклаш ва 
янгиларини барпо этиш ишларига бор кучимизни 

йўналтиришга тайёрмиз. Жумладан, биз зилзила 
марказларидан бири бўлган ва қутқарувчиларимиз 
иш олиб борган Ҳатай вилоятининг Овакент ҳудуди-
даги бунёдкорлик ишларига муносиб ҳисса қўшиш 
ниятидамиз.

Биз барпо этмоқчи бўлган кўркам уй-жойлар, за-
монавий мактаб ва инфратузилма объектлари келгу-
сида том маънода яқин дўстлик ва бирдамлигимиз-
нинг ёрқин тимсолига айланишига аминман.

Бундан ташқари, талафот кўрган ҳудудлардан 
ёши улуғ инсонлар ва нуронийларнинг юртимизда 
соғлиғини тиклаши ва дам олишлари, шунингдек, 
Имом Бухорий, Имом Термизий, Имом Мотуридий, 
Баҳоуддин Нақшбанд каби буюк аждодларимиз қа-
дамжоларини зиёрат қилишлари учун барча қулай 
шарт-шароитларни яратиб берамиз. Бу гуруҳларга 
Ташкилотимиз Оқсоқоллар кенгаши бошчилик қил-
са, мақсадга мувофиқ бўлар эди.

Шу билан бирга, ушбу ёз мавсумида биз Ҳатай 
ёшларининг ҳам Ўзбекистонга ташрифини ташкил эт-
моқчимиз. Уларнинг мазмунли ҳордиқ чиқаришлари 
ҳамда қадимий Самарқанд, Бухоро ва Хива шаҳарла-
рига сафарларини, юртимиздаги ўз тенгдошлари би-
лан қўшма тадбирларни ўтказиш ниятидамиз.

Ҳурматли ҳамкасблар!
Таҳлиллар шуни кўрсатмоқдаки, Ташкилотимиз 

давлатлари жойлашган ҳудудлар ўз географик ва 
гео логик хусусиятларига кўра, табиий офат ва хавф- 
хатарлар фаол содир бўладиган макон ҳисобланади.

Минг афсуски, сўнгги йилларда глобал иқлим 
ўзгаришлари бу каби вайронкор ҳодисалар кўлами 
ва зарарини кескин оширмоқда. Бу йўналишдаги 
амалий ҳамкорлигимизни кенгайтириш мақсадида 
қуйидаги аниқ таклифларга эътиборингизни қарат-
моқчиман.

Фавқулодда ҳолатларнинг олдини олиш ва улар-
нинг оқибатларини бартараф этиш мақсадида Таш-
килотимизнинг тизимли ҳамкорлик платформасини 
ташкил этиш ташаббусини илгари сураман. Бу плат-
форма доирасида аниқ механизмларни жорий этиш 
ва муҳим чоралар кўришни кечиктириб бўлмайди-
ган вазифа, деб ҳисоблайман.

Биринчидан, Ташкилотимиз доирасида таби-
ий офатлар ва фавқулодда вазиятларнинг олдини 
олишга қаратилган кўп томонлама битимни тезроқ 
ишлаб чиқиш долзарб аҳамиятга эга. Бу борада Тур-
кия томони тақдим этган фуқаролар муҳофазаси 
бўйича тизим яратиш ҳақидаги ҳужжат лойиҳасини 
тўлиқ қўллаб-қувватлаймиз.

Иккинчидан, фавқулодда вазиятлар бўйича ва-
зирликларимиз ўртасидаги шериклик алоқаларини 
кескин фаоллаштиришимиз лозим. Уларнинг нав-
батдаги йиғилишида энг устувор йўналишлар бўйи-
ча қўшма ҳаракатлар дастурини ишлаб чиқиш айни 
муддао бўлар эди.

Асосий диққатни техник хавфсизлик талабла-
рига қатъий эътибор қилиш ва жаҳоннинг энг илғор 
тажрибасини соҳага татбиқ этиш, аҳолининг доимий 
хабардорлигини ошириб бориш, қутқарув хизмат-
лари мутахассисларининг малака ва тажрибасини 
ошириш, қўшма ўқув машқларини ўтказишга қарати-
шимиз керак.

Учинчидан, бундай кутилмаган ва оғир синовли 

пайтларда ижтимоий ва иқтисодий муаммоларни 
бартараф этишда яқиндан кўмак кўрсатиш меха-
низмларини жорий этиш мақсадга мувофиқдир.

Сўз озиқ-овқат маҳсулотлари ва қурилиш мол-
ларини тўсиқсиз етказиб бериш, саноатни тиклашга 
қаратилган кооперация лойиҳаларини ишга туши-
риш ҳақида бормоқда. Албатта, бугун расман таъсис 
этилаётган Туркий инвестиция фондининг илк мо-
лиявий ресурсларини ҳам ушбу лойиҳаларга жалб 
этиш мумкин, деб ҳисоблаймиз.

Яна бир муҳим масала. Илмий ва технологик 
соҳаларда эришилган ютуқларга қарамасдан, зил-
зилалар, сел ва сув тошқинлари, ўрмон ёнғинлари, 
бўронларни олдиндан аниқлаш ва эрта огоҳланти-
риш ҳамон долзарб вазифа бўлиб қолмоқда.

Бу жараёнларни чуқур ўрганиш, соҳага илмий 
ва технологик янгиликларни кенг жорий этиш кат-
та ижобий самара бериши аниқ. Шулардан келиб 
чиқиб, Ташкилотимиз доирасида Табиий офатлар 
мониторинги ва таҳлили марказини тузиш ҳамда уни 
Тошкентда жойлаштириш бўйича ташаббусимизни 
маъқуллайсиз, деб ишонаман.

Шунингдек, Туркий давлатлар ташкилотининг 
ихтисослашган халқаро тузилмалар билан амалий 
ҳамкорлигини кучайтириш лозим. Хусусан, Табиий 
офатлар хавфини камайтириш глобал жамғарма-
си, Бирлашган Миллатлар Ташкилотининг Табиий 
офатларни камайтириш бўйича халқаро стратегия-
си котибияти, Фавқулодда вазиятларда ҳаракатла-
ниш марказий жамғармаси каби халқаро тузилмалар 
билан яқин алоқаларни ўрнатиш бўйича Ташкило-
тимиз котибияти алоҳида шуғулланса, ўйлайманки, 
мақсадга мувофиқ бўлар эди.

Ҳурматли саммит иштирокчилари!
Сўзимнинг якунида яна бир долзарб масалага 

эътиборингизни қаратмоқчиман. Ташкилотимизнинг 
қатор давлатлари сиёсий воқеалар, хусусан, муҳим 
сайловлар арафасида турибди. Ушбу тадбирлар 
юқори савияда ва муваффақиятли ўтишини чин дил-
дан тилаб қоламан.

Жорий йилда Туркия Республикаси ташкил топ-
ганининг қутлуғ 100 йиллиги нишонланади.

Ҳеч шубҳасиз, сўнгги йигирма йилда қардошим, 
муҳтарам Режеп Таййип Эрдоған раҳбарлигида Тур-
кия Жумҳуриятининг халқаро майдондаги обрў ва 
нуфузи кескин юксалди. Давлатнинг глобал иқти-
содиёт ва сиёсатдаги ўрни ва таъсири изчил ортиб 
бормоқда.

Замонавий ва қудратли Туркиянинг бугунги бар-
ча ютуқларида ва эришаётган улкан марраларида 
ҳурматли Президентнинг мислсиз хизматлари бор-
лигини алоҳида эътироф этамиз. Шу боис, барча 
қардош халқларимиз номидан турк элига мурожаат 
этиб, сайловларда муҳтарам Режеп Таййип Эрдоған 
номзодини тўлиқ қўллаб-қувватлашга чақирамиз.

Бизнинг ана шу умумий истагимиз бугун қабул 
қилинаётган Анқара декларациясида ўзининг ифо-
дасини топиши айни муддаодир.

Фурсатдан фойдаланиб, сизларни кириб кела-
ётган баҳор ва янгиланиш байрами – Наврўзи олам 
ҳамда муборак Рамазон ойи билан самимий мубо-
ракбод этаман.

Эътиборингиз учун ташаккур. 

ТУРКИЙ ДАВЛАТЛАР 
ТАШКИЛОТИНИНГ НАВБАТДАН 
ТАШҚАРИ САММИТИДА МУҲИМ 

ТАШАББУСЛАР ИЛГАРИ СУРИЛДИ
Ўзбекистон Республикаси Президенти Шавкат Мирзиёев  

Туркия Республикаси Президенти Режеп Таййип Эрдоғаннинг 
таклифига биноан Туркий давлатлар ташкилотининг навбатдан 

ташқари саммитида иштирок этиш учун 15-16 март кунлари амалий 
ташриф билан Анқара шаҳрида бўлди.

ЎЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИНГ 
ТУРКИЙ ДАВЛАТЛАР ТАШКИЛОТИНИНГ 

Мутахассислар гуруҳи кўздан ке-
чирган илк манзил Aндижон шаҳри 
Абдурауф Фитрат кўчасида жой-
лашган 251-уй бўлди. Дастлаб экс-
пертлар жами 3 гектар ер майдонида 
бунёд этилаётган 1 135 хонадондан 
иборат 9 қаватли турар жой биноси-
нинг лойиҳа ҳужжатлари билан тани-
шиб, қурилишда шаҳарсозлик норма 
ва талабларига риоя этилаётганлик 
даражасини ўрганишди.

– Ўрганилган объектнинг тепа 
қавати мансарда ва биринчи қавати 
нотурар жой хоналар билан бирга 
лойиҳаланган бўлиб, бугунги кун-
да қурилиш-монтаж ишлари давом 
этяпти, – деди “Қишлоққурилиш-
лойиҳа” лойиҳа-қидирув институти 
бош конструктори Шерзод Одилов. 
– Aсосий камчиликлардан бири -25 
қалинликдаги ғишт девордан тўл-
дирувчи сифатида фойдаланилган. 
Сейсмик таъсирлар бўйича лойиҳада 
кўрсатилган талаблар бажарилма-
ган. Фасад бўйича бинонинг қават-
лари оралиғидаги тўлдирувчиларда 
ҳар хил кучайтирувчи тадбирлар 
қўлланилган. Масалан, биринчи қа-
ватдан бешинчи қаватгача металл 
уголок ишлатилган бўлса, кейинги 
қаватларнинг баъзи жойларида те-
мир-бетон ўзаклардан фойдаланил-
ган. Горизонтал, вертикал ўрнатувчи 
элементлар амалда қилинмаган. Ху-
сусан, лойиҳада энергия тежамкор-
лик талаблари бажарилмаган. 

Кейинги ўрганилган манзил – Aн-
дижон шаҳридаги “Навбаҳор” МФЙ, 
Тошкент кўчаси эски 2511-автокор-
хона ҳудудида қурилаётган 9 қават-
ли 10 та турар жой бинолари бўлди. 

Aввало, объектда техника хавфсиз-
лиги қоидаларига риоя этилмагани, 
ишчиларда муҳофаза учун махсус ки-
йимлар йўқлиги аниқланди. 

– Ишчи гуруҳ томонидан ушбу 
уй-жой қурилиши жараёнида бир 
нечта қонун бузилиш ҳолатлари 
аниқланди, – деди Қурилиш ва уй-
жой коммунал хўжалиги вазирлиги 
Архитектура ва шаҳарсозликни ри-
вожлантириш бошқармаси бошлиғи 
ўринбосари Жаҳонгир Анваров. – Ху-
сусан, шаҳарсозлик кенгаши томони-
дан келишилган лойиҳа ва ижобий 
экспертиза хулосаларидан олинган 
лойиҳалардан четга чиққан ҳолда 
кўп қаватли уй-жойнинг ён қисмида 
кўзда тутилмаган деразалар жой-
лаштирилган. Деразалар тегишли 
СанПиН нормаларига жавоб берма-
ган ҳолда ўрнатилган. Ушбу қонун бу-
зилиш ҳолатларини бартараф этиш 
юзасидан мутасадди ташкилотлар 
томонидан тегишли чоралар кўрили-
ши белгилаб олинди. 

– Ушбу турар жойлар қурилиши 
жараёни ўрганилганда асосан тех-
ника хавфсизлиги бўйича талабалар 
тўғри бажарилмагани аниқланди, – 
деди Шерзод Одилов. – Яъни, ишчи-
ларнинг бош кийими, томда ишлай-
диганларни эса белида камари йўқ. 
Бундан ташқари, рама билан эшик 
орасида 20-30 мм чок қолдирилиб, 
қурилиш пенаси билан тўлдирил-
маган. Бу эса зилзила вақтида ғишт 
тўлдирувчи конструкцияларнинг 
ўз ўқидан отилиб чиқиб кетишини 
юзага келтириши мумкин. Бу бўйича 
қурилиш-пудрат ва лойиҳа ташки-
лотларига тушунтириш ишлари олиб 

борилди. Камчиликлар бартараф 
этилгунча объектда қурилиш ишлари 
вақтинча тўхтатилиши ҳақида ёзма 
кўрсатма берилди. 

Тезкор гуруҳ ўрганиш ишларини 
Фарғона вилоятида давом эттирди. 
Фарғона шаҳрининг Университет кў-
часида жойлашган 8 қаватли турар 
жой биносида ҳам бир қатор камчи-
ликлар аниқланган. 

– Бинони лойиҳалашда кон-
структив тизим ўрганилганда бир 
нечта камчиликлар кўзга ташланди, 
– деди Шерзод Одилов. – Бинонинг 
2-блогида 2 метр чегарадаги тур-
тиб чиққан қисмида темир-бетон 
рамада узилишлар мавжуд бўлиб, 
В 1 ўқлари бўйича рамаларнинг уз-
луксизлиги таъминланмаган. Бу эса 
сейсмик юк таъсирида бинонинг 
оғишига сабаб бўлиши мумкин. Ло-
йиҳа бўйича лифт қурилмалари ғишт 
конструкциялари билан комплекс 
бажарилиши кўзда тутилган бўлиб, 
бу ҳолатда темир-бетон монолит-
ни деворларга алмаштириш лозим 
бўлади. Ушбу ҳолат бўйича қури-
лиш-лойиҳа ташкилотига ишларни 
маълум бир муддатга тўхтатиб, схе-
мани кўриб чиққан ҳолда лойиҳавий 
ечимлари қайтадан ишлаб чиқилга-
нидан сўнг қурилиш-монтаж ишла-
рини давом эттириш топшириғи 
белгилаб берилди. 

– Объектнинг буюртмачи-пуд-
ратчиси “High etalon house” МЧЖ, 
лойиҳа ташкилоти эса “Farg‘ona 
agro loyiha” МЧЖ ҳисобланади, – 
деди Фарғона вилояти Қурилиш ва 
уй-жой коммунал хўжалиги соҳа-
сида ҳудудий назорат инспекцияси 
етакчи инспектори Элдорбек Рус-
тамов. – Бу объектда 14 маротаба 
мониторинг ишлари олиб борилган 
ва масъ улларга 20 та ёзма кўрсатма 
берилган. Ўрганиш натижасида ишчи 
лойиҳа ҳужжатларида кўрсатилган 
конструктив ечимлар қайта кўриб 
чиқилиб, давлат экспертизасидан ўт-
казиш бўйича яна кўрсатма берилди. 
Қурилиш ишлари эса вақтинча тўхта-
тилди. 

Шунингдек, Фарғона шаҳридаги 
Университет кўчасида жойлашган 5 
қаватли савдо мажмуаси ҳамда 216 
хонадонли 9 қаватли 6 та турар жой 
биноларини жамлаган “Fergana city” 
қурилиши рейд тадбирлари давоми-
да соҳа мутахассислари иштирокида 
ўрганилди. 

Ушбу мажмуа лойиҳачиси “The 
Best Geo Arch” МЧЖ, пудратчиси эса 
“Fergana City Stroy” МЧЖ ҳисоблана-
ди. Бинонинг узунлиги 72 метр ва 2 та 
бўлинмадан иборат бўлиб, бўлимлар 
чегарасидаги (шов қисмида) ҳарорат 
чокидан ёруғлик сифатида (ойна ўр-
натиш мақсадида) фойдаланилган. Бу 
эса меъёр талабларига зид равишда 
қурилганлигини кўрсатади. Бундан 
ташқари, қурилиш-пудрат ташкило-
ти томонидан лифт шахтаси асосий 
конструкцияга бириктириб қурилган 
бўлиб, лифт билан зинапоя марш-
лари орасида шов қолдирилмаган. 
Шунингдек, лойиҳада белгиланган 
1 квадрат метр учун 800 килограмм 
юк кўтариш қобилиятига эга бўлган 
ораёпмалар (плита) ўрнатиш мўл-
жалланган. Келажакда ушбу турдаги 
плиталарга белгиланган нормадан 
ортиқ юкламалар берилмаслиги таъ-
кидланди. Ўрганилган камчиликлар 
бўйича вилоят Қурилиш ва уй-жой 
коммунал хўжалиги соҳасида ҳуду-
дий назорат инспекцияси томонидан 
лифт атрофида қурилаётган зинапоя 
маршларини янада мустаҳкамлаш 
бўйича ёзма кўрсатмалар берилди.

Мутахассислар иштирокидаги 
бу тадбирларнинг ўтказишдан мақ-
сад, энг аввало, юртимизнинг барча 
ҳудудларида амалга оширилаётган 
қурилиш-таъмирлаш ишларида си-
фат биринчи даражада туришини 
яна бир карра таъкидлаш ва бунга 
доимий равишда амал қилиш лозим-
лигини уқтиришдан иборат. Зеро, ка-
салликни даволагандан кўра, унинг 
олдини олган маъқул, дейишади. 
Қурилиш объектида бугун аниқлан-
ган ва бартараф этилган ҳар бир но-
созлик эртага катта талафотлардан 
асраши турган гап.

Тадбирда Ўзбекистон Республикаси Оила ва 
хотин-қизлар давлат қўмитаси, Ўзбекистон Энер-
гетика, нефть-газ ва геология ходимлари касаба 
уюшмаси Республика Кенгаши, Осиё тараққиёт 
банки вакиллари, шунингдек, Энергетика вазир-
лиги тизим ташкилотлари хотин-қизлар масала-
лари бўйича бошланғич ташкилотлари раислари, 
соҳа мутахассислари иштирок этдилар.

“Ҳудудий электр тармоқлари” АЖ бошқарув 
раисининг биринчи ўринбосари А. Ғайбуллаев 
семинарни кириш сўзи билан очар экан, бугунги 
кунда электр энергияни якуний истеъмолчиларга 
етказиб берувчи Жамият ва унинг таркибидаги 15 
та ҳудудий филиал ҳамда 2 та ҳудудий корхонала-
рида жами 25 591 ходим фаолият юритиб, шулар-
дан 2 635 нафарини аёл ходимлар ташкил этиши-
ни айтиб ўтди. 

Семинарда Оила ва хотин-қизлар давлат қў-
митаси бўлим бошлиғи Нодира Каримова сўзга 
чиқиб, Президентимиз Шавкат Мирзиёевнинг 
куни кеча Халқаро хотин-қизлар кунига бағиш-
ланган тантанали маросимдаги нутқида эркин 
ва фаровон, демократик, дунёга очиқ мамла-
катни барпо этишда бутун халқимиз қатори хо-
тин-қизларимиз ҳам беқиёс ҳисса қўшиб, би-
лимли, ташаб бускор ва фаол аёлларимиз Янги 
Ўзбекистоннинг олтин фонди бўлиб гавдаланаёт-
гани ҳақида алоҳида тўхталиб ўтди. 

– Дарҳақиқат, кейинги йилларда ҳукуматимиз 
томонидан мамлакатимизда хотин-қизларнинг 
ҳаёт ва меҳнат шароитларини яхшилаш, уларга 
дахлдор ижтимоий муаммоларни ҳал этишга усту-
вор аҳамият қаратилмоқда, – деди Н. Каримова. – 
Бу борада Давлатимиз раҳбари томонидан имзо-
ланган қатор қарор ва фармонлари ижроси бугун 
барча давлат ва жамият идораларида самарали 
амалиётга татбиқ этилмоқда. 

Хусусан, Президентимиз томонидан 2022 
йил 7 мартда имзоланган “Оила ва хотин-қизлар-
ни тизимли қўллаб-қувватлашга доир ишларни 
янада жадаллаштириш чора-тадбирлари тўғри-
сида”ги 87-сонли фармони асосида “Ҳудудий 
электр тармоқлари” АЖ ҳамда унинг таркибий 
корхоналарида хотин-қизлар масалалари бўйича 
бошланғич ташкилотлари ташкил этилди.

Семинар-тренинг доирасида Осиё тараққиёт 
банки лойиҳасининг гендер масалалари бўйи-
ча мутахассиси Дилдора Тожибаева томонидан 
“Энергетика соҳасида гендер омилларнинг инте-
грацияси бўйича илғор халқаро амалиётлар” мав-
зуида тақдимот ўтказилиб, унда мамлакатимизда 
гендер тенгликни таъминлаш борасида сезилар-
ли ижобий қадамлар ташланаётгани, бу борадаги 
ишлар тизимли давом эттирилиши муҳим аҳамият 
касб этиши ҳақида сўз борди.

Биргина мисол, бугун минтақавий ва халқ аро 
тузилмалар, нуфузли форум ва анжуманларда 
хотин-қизларимиз фаол иштирок этаётганининг 
гувоҳи бўляпмиз. Хусусан, Қирғизистон Респуб-
ликасида бўлиб ўтган Марказий Осиё мамлакат-
лари энергетика соҳаси аёл мутахассисларининг 
биринчи халқаро саммит-конференциясида ҳам 
энергетика соҳасида фаолият юритаётган аёл-
лар ҳамкорлигини ошириш, соҳада эришилган 
салмоқли натижалар билан бўлишиш, ўзаро таж-
риба алмашиш бўйича жамият вакили муҳокама-
ларда қатнашгани юқоридаги фикрларга далил 
бўлолади. 

Семинар-тренингда “Ҳудудий электр тар-
моқлари” АЖ Хотин-қизлар масалалари бўйича 
бошланғич ташкилот раиси Саодат Ибрагимова 
ўтган даврда белгиланган чора-тадбирлар асо-
сида амалга оширилган ишлар бўйича маъруза 
қилди.

Таъкидланишича, 2022 йил давомида “Ҳуду-
дий электр тармоқлари” АЖ ҳамда унинг тарки-

бий корхоналаридаги хотин-қизлар масалалари 
бўйича бошланғич ташкилотлари томонидан 
гендер мувозанатни таъминлаш, тизим аёллари-
ни ҳар томонлама қўллаб-қувватлаш, жамоада 
ҳамжиҳатлик муҳитини шакллантириш, етакчи 
аёллар сафини кенгайтириш, уларнинг соҳадаги 
етакчилик ва раҳбарлик қобилияти, интеллектуал 
ва маънавий салоҳияти ҳамда ҳуқуқий саводхон-
лигини ошириш бўйича самарали ишлар амалга 
оширилди. 

– Ижтимоий ҳимоя, спорт-соғломлаштириш 
ва маданий-маърифий йўналишларга алоҳида 
эътибор қаратиш, хусусан, жамоада хотин-қиз-
ларнинг жисмоний фоаллигини ошириш, соғлом 
турмуш тарзини кенг татбиқ этиш, спортга бўлган 
қизиқишларини янада мустаҳкамлаш мақсадида 
аёл ишчи-ходимлар ўртасида спортнинг волей-
бол, шашка, шахмат, стол-тенниси каби турлари 
бўйича мусобақалар ўтказилди, – деди маъруза-
чи. – Бундан ташқари, уларнинг саломатлигини 
асраш, оналик ва болаликни муҳофаза қилиш, 
миллий генофондни яхшилаш мақсадида тарки-
бий корхоналар аёл ходимларини тиббий кўрик-
дан ўтказиш бўйича амалий ишлар олиб борилди.

Жамият хотин-қизлар масалалари бўйича 
бош ланғич ташкилотлари томонидан жойлар-
да ўтказилган юқоридаги каби кўплаб хайрли 
ташаб буслар қаторида, Оила ва хотин-қизлар 
давлат қўмитасининг республика бўйича ўтказил-
ган “Хон атлас” фестивали, “Зўравонликка қарши 
16 кун” мавзудаги ўқув семинарлар, “Ҳуқуқий би-
лимларни ошириш куни” лойиҳаси доирасида 
адлия бошқармалари вакиллари хамкорлигида 
ташкил этилган учрашувлар ҳам ўрин олган.

Семинар-тренингда Жамиятда аёллар ижти-
моий ҳимоясини кучайтириш, соғлиғини мус-
таҳкамлаш, оналик ва болаликни муҳофаза қи-

лиш, жамоа шартномалари ва келишувларида 
хотин-қизлар ва эркаклар учун белгиланган 
меҳнат ҳуқуқлари ҳақида “Ҳудудий электр тар-
моқлари” АЖ “ДХМ” филиали Касаба уюшмаси 
раиси Гулбаҳор Ҳакимованинг чиқиши ҳам йиғил-
ганлар эътиборини тортди. 

Қайд этилганидек, аёл ходимларнинг ишдан 
бўш вақтларини мароқли ўтказишлари мақсади-
да дам олиш масканлари, юртимизнинг қадимий 
шаҳарлари ва зиёратгоҳларига саёҳатлар таш-
кил этилди. Бундай саёҳатларда бир дастурхон 
атрофида ҳамма бир жамоа бўлиб, аҳил-иноқ дам 
олиб келиши жамият ходимлари ўртасида соғлом 
муҳитнинг янада мустаҳкамланишига хизмат қи-
лади, албатта.

Семинар доирасида, шунингдек, “Жамоада 
меҳнат самарадорлигини ошириш” мавзуида пси-
хологик тренинг ўтказилди. 

Ўзбекистон Республикаси Оила ва хотин-қиз-
лар давлат қўмитаси томонидан таклиф этилган 
психолог иштирокида аёллар ўртасида мавжуд 
ёки вужудга келадиган муаммоларни ҳал қилиш 
учун зарур бўлган билим, кўникма ва малакалар-
ни ҳосил қилишга қаратилган баҳс-мунозара, 
психологик ўйин ва машқлардан иборат машғу-
лотлар бўлиб ўтди.

Семинар-тренинг иштирокчилари, шунинг-
дек, “Электр энергиясини сотишни автомат-
лаштириш маркази” филиалида истеъмолчиларга 
кўрсатилаётган хизматлар билан яқиндан тани-
шиш имкониятига эга бўлдилар.

Хулоса ўрнида, бугун энергетика соҳасида 
эркаклар билан елкама-елка меҳнат қилиб кела-
ётган аёллар сафи кенгайиб бораётгани, бунинг 
учун Жамият томонидан гендер тенглик маса-
лаларига алоҳида эътибор қаратилиб, бу каби 
ишлар тизимли олиб борилиши ва давомийлиги-
ни таъминлаш йўлида келгусида ҳам барча чора-
лар кўрилишига ишонч ҳосил қилиш мумкин.

Билимли, ташаббускор 
ва фаол аёлларимиз 

Янги Ўзбекистоннинг олтин фонди 
бўлиб гавдаланмоқда

Дилфуза ҲАБИБОВА,  “O‘zbekiston bunyodkori” мухбири.

Куни кеча “Ҳудудий электр тармоқлари” АЖ ҳамда Осиё тараққиёт 
банки ҳамкорлигида бошқарув тизим ҳамда таркибий корхоналар 
хотин-қизлари учун “Аёлларнинг энергетика соҳасида тутган ўрни” 
мавзуида семинар-тренинг ташкил этилди. 

Водийдаги қурилиш объектлари 
мутахассислар нигоҳида

Райҳона ХЎЖАЕВА,  “O‘zbekiston bunyodkori” мухбири.

Қурилиш ва уй-жой коммунал хўжалиги вазирлиги 
масъуллари, қатор қурилиш-лойиҳа ташкилотлари 
мутахассислари ҳамда ОAВ вакилларидан иборат 
тезкор гуруҳ водийда, хусусан, Aндижон вилоятида 
ўрганиш ишларини олиб борди. 

Эндиликда Самарқанд шаҳрининг 
қиёфаси қандай бўлиши, бунда биринчи 
навбатда, йўллардаги тирбандликларни 
бартараф этиш, пиёдалар йўлаклари, 
ичимлик ҳамда оқова суви тармоқлари-
ни қуриш-таъмирлаш ишлари қай дара-
жада ташкил қилиниши бунёдкорларни 
ҳам улкан ташаббуслар кўрсатишга ун-
дамоқда. 

– Самарқанд шаҳрида бошланаётган 
янги лойиҳалар, йўл ўтказгичлар, сув 
тармоқлари қурилиши каби кўпчиликда 
қизиқиш уйғотаётган саволлар аллақа-
чон ўз ечимини топган, – деди вилоят 
Қурилиш ва уй-жой коммунал хўжали-
ги бошқармасида бўлиб ўтган тадбир-
да вилоят ҳокими ўринбосари Акмал 
Шукуров. – Бугунги кунда янги лойиҳа-
ларни амалда татбиқ этишга киришиш 
аввалида бир муҳим жиҳатга эътибор 
қаратиш ўринлидир. Яъни, Президен-
тимизнинг 2022 йил 8 сентябрда “Абу 
Даби Тараққиёт жамғармаси иштироки-
да “Самарқанд шаҳрида сув таъминоти 
тизимлари ва йўл тармоқларини мо-
дернизация қилиш” лойиҳасини амалга 
ошириш чора-тадбирлари тўғрисида”ги 
қарори қабул қилинган. Ушбу ҳужжат 
асосида мамлакатимиз ва Абу-Даби 
Тараққиёт жамғармаси ўртасида лойи-
ҳани амалга ошириш учун 4 йиллик 
имтиёзли даврни ўз ичига олган ҳолда 
17 йилда қайтариш муддати билан 300 
миллион АҚШ доллари миқдорида кре-
дит расмийлаштирилди.

Шу кунларда ушбу маблағ ҳисобидан 
2022-2026 йилларда Самарқанд шаҳри-
даги Амир Темур кўчасининг Бўстонса-
рой кўчасидан Гагарин кўчасигача 2,3 
километр ҳамда Гагарин кўчасининг 
Гул обод кўчасидан М-37 автомобиль йў-
лигача 9,2 километр қисмини қуриш ва 
реконструкция қилиш режалаштирил-
ган. Бўлиб ўтган тендер натижаларига 
кўра, “New Tech Samarkand” (Ўзбекис-
тон), “Sinoindustrial Tashkent” (Ўзбекис-
тон) ҳамда “Tekar Teknik Arastirma Ticaret 
Limited Sirketi” (Туркия) – Консорциуми 
йўл қурилишини бажаради. Шаҳар кўча-
ларидаги тирбандликларни камайтириш 
учун эса Гагарин ва Мирзо Улуғбек кўча-
лари кесишмасида 750 метр, Гагарин – 
Рудакий кўчаси кесишмасида 650 метр-
ли туннель қурилиши режалаштирилган. 
Бундан ташқари, Гагарин кўчасидаги 

темирйўл устида узунлиги 78 метр, Сиёб 
канали устида 165 метр узунликдаги кўп-
рик қурилади. Бу бунёдкорлик ишлари 
ҳам маҳаллий ва хитойлик қурувчилар 
билан ҳамкорликда амалга оширилади. 

Кўпчилик яхши билади, Самарқанд 
шаҳридаги энг катта муаммолардан 
бири – ичимлик ва оқова суви таъмино-
ти бўлиб келган. Бир неча йиллар аввал 
қурилган сув қувурлари ўз муддатини 
ўтаб, эскиргани учун юқори босимга 
дош беролмасдан авария ҳолатлари-
ни келтириб чиқарарди. Бунга биргина 
жорий йилда ёққан қалин қор ва унинг 
ортидан бўлган совуқни мисол қилиш 
мумкин. Бу каби ҳолатлар эса сув истеъ-
молидаги узилишларга сабаб бўлмоқда. 
Мазкур муаммонинг ечими сифатида 
лойиҳа доирасида вилоят сувсозла-
ри туркиялик ҳамкорлар билан бирга 
шаҳарда 6 та насос станциясини қуради 
ва 2 та сув иншоотини мукаммал рекон-
струкция қилади. 

Шунингдек, яна бир лойиҳанинг гу-
руҳ раҳбари Олимжон Алиходжаевнинг 
эътироф этишича, сувсозлар томонидан 
туркиялик ҳамкорлар билан шаҳарда 
11,2 километр ичимлик суви тармоғини 
қуриш, шундан Амир Темур ва Бўстон-
сарой кўчасидан Гагарин кўчасигача 2,3 
километр ҳамда Гагарин кўчасида 8,9 
километр тармоқ тортиш ишлари амал-
га оширилади. Айни пайтда лойиҳа дои-
расида Амир Темур кўчасининг Гагарин 
ва Мир Саид Барака кўчалари кесишма-
сида ишлар бошлаб юборилган. Д-500 
бўлган 760 метр узунликда тармоқ мон-
таж ишлари якунланиб, унинг 84 метр 
тармоғи пневматик синовдан ўтказил-
ди. Бошқа кўчаларда ҳам бу борадаги 
ишлар жадал бормоқда. 

Масъулларнинг айтишича, чўян-
дан тайёрланган махсус сув қувурлари 
Эрон давлатидан келтирилмоқда. Аҳа-
миятлиси шуки, бу қувурлар сувнинг 
сифатига таъсир қилмайди, пайванд-
сиз қопланади ва асосийси, ҳар қандай 
ноқонуний уланишларга барҳам бера-
ди. Яна бир маълумот, Гагарин кўчаси-
нинг Сиёб ариғи устидан ўтган қисмида 
Ўзбекистон тарихида илк бор узунлиги 
182 метрли осма кўприк қурилиши ҳам 
режалаштирилган. Яқинда ана шу объ-
ектда ҳам қурилиш ишларини бошлаш 
тадориги кўрилмоқда.

Вилоят Автомобиль йўллари бош 
бош қармаси ҳамда “Бухоро йўллардан 
мунтазам фойдаланиш” унитар корхонаси 
томонидан вилоят марказидаги кўчалар-
да таъмирлаш-тиклаш, асфальтлаштириш, 
бетонлаштириш, пиёдалар йўлакларини 
қуриш, йўловчи ва ҳайдовчиларга қулай-
лик яратиш каби ишлар олиб борилмоқда. 
Чунончи, шаҳар атрофидан ўтган “М-37” 
– “Самарқанд-Бухоро-Туркманбоши” ав-
томобиль йўлининг 212-331 километр ора-
лиғидаги 33 километр йўлнинг I-тоифали 
йўл тўсиқлари, огоҳлантирувчи устунча-
лари ва бошқа йўл элементлари тартибга 
келтирилиб, оқлаш ишлари бажарилган. 
Ҳозирда мазкур автомобиль йўлининг 
264-километридаги ерости  пиёдалар 
ўтиш йўлини қуриш ишлари якунлан-
моқда. 

Вилоят ҳокимлиги матбуот хизмати-
нинг хабар беришича, бу йўлнинг 285-ки-
лометр қисмидаги кўприкнинг “Д-1020” 
миллиметрли қувурини алмаштириш 
ва 242-километр қисмидаги кўприкни 
жорий таъмирлаш ишлари тўлиқ туга-
тилган. Бундан ташқари, йўлсозлар то-
монидан “А-380” русумли “Ғузор-Бухо-
ро-Нукус-Бейнеу” Бухоро ҳалқа йўлининг 
13-15 километр қисмини жорий таъмир-
лаш объектида автогрейдер ёрдамида 
асфальт-бетондан текисловчи қатлам қу-
рилган. 

Шу кунларда Бухоро шаҳридаги ички 
йўлларда ҳам кенг кўламли ишлар бош-
ланган. Жумладан, Термизий ва Ҳаёт-
обод кўчаларида яшовчи аҳоли ёзда 
чанг-ғуборга бурканиб, қишда лой-бал-
чиққа айланган кўчалари ниҳоят асфальт-
лаштирилаётганидан миннатдор. 

– Ҳудудда йирик лойиҳаларимиздан 
бири Садриддин Айний номли МФЙда 
бошланган, – деди “Бухоро минтақавий 
йўлларга буюртмачи хизмати” давлат уни-
тар корхонаси директори Илёс Амонов. 
– Шу кунларда “Pomegranate Building” 

MЧЖ қурилиш-пудрат корхонаси йўл-
созлари умумий узунлиги 14,5 километр-
га тенг йўл асосини қуриш, унинг 7,5 
километрини асфальтлаштириш ва 7 ки-
лометрини бетонлаштириш ишларини 
амалга оширишмоқда. Мазкур лойиҳани 
ўз вақтида ва сифатли адо этиш, маҳалла 
инфратузилмасига алоҳида кўрк берувчи 
йўл қуриш ишига 10 миллиард 584 милли-
он сўм маблағ молиялаштирилган. Ҳозир-
да бу ҳудудда ўттизга яқин ишчи-мутахас-

сис махсус техника ва механизм кучидан 
унумли фойдаланган ҳолда йўл асосини 
қуриш ҳамда кенгайтириш билан банд. 
Шу кеча-кундузда бу лойиҳанинг қарийб 
6 километр йўл қисмини қуриш ишлари 
бажарилган бўлиб, бунда умумий ишлар-
ни сифатли якунлаш учун бир ой муддат 
белгиланган. Бу кўча ён томонида пиёда-
лар йўлаклари қуриш, тунги ёритиш чи-
роқларини ўрнатиш кўзда тутилган. 

Худди шундай, вилоятнинг яна бир қа-
тор маҳаллаларида йўл қуриш, асфальт-
лаштириш ва бетонлаштириш ишлари 

жадал олиб борилиб, аҳолига қулай йўл 
инфратузилмаси яратилаётгани қувонар-
ли, албатта. Жумладан, “Саноат қурилиш 
эффект” МЧЖ йўлсозлари томонидан 
Жўйбор маҳалласида аҳоли талаб ва 
эҳтиёжларидан келиб чиққан ҳолда 3,6 
километр ички йўлни асфальтлаштириш 
ишлари яқинда якунига етказилди. Бу 
лойиҳани амалга ошириш учун маҳаллий 
бюджетдан 1 миллиард 780 миллион сўм 
маблағ сарфланган бўлса, худди шундай, 

Зарафшон маҳалласидаги 2,1 километрга 
етган ички автомобиль йўлини асфальт-
лаштириш лойиҳасига 1 миллиард 42 мил-
лион сўм сармоя ажратилган. 

Бу вазифани ўз зиммасига олган 
“Бухоросаноат” МЧЖ йўлсозлари то-
монидан Зарафшон маҳалласи билан 
бирга Беҳиштиён маҳалласида ҳам 1,3 
километр га тенг ички автомобиль йўли 
асфальтлаштирилгани аҳоли учун кўпдан 
буён кутилган янгилик бўлди. Йигирмадан 
ортиқ ишчи-мутахассис ва махсус техника 
кучидан унумли фойдаланилгани ҳолда 
Беҳиштиёндаги йўл қисми таъмирида 856 
миллион сўм маблағ ўзлаштирилган. Шу-
нингдек, ўтган ҳафтада яна бир йўлсозлар 
жамоаси “Amirbek Gold Wera Servis” МЧЖ 
томонидан Ҳавзинав маҳалласида 1,1 ки-
лометрга тенг ички йўл қисмига асфальт 
бостирилди. Бу лойиҳа учун давлат бюд-
жетидан 649 миллион сўм маблағ ажра-
тилганди. 

Таъкидлаш керакки, айни пайтда ту-
манларда аввало аҳолини қийнаётган му-
аммолар ечимига эътибор қаратилмоқда. 
Бунда йўл таъмирига доир мурожаатлар-
дан келиб чиқиб, манзилли таъмирлаш, 
йўл ҳолатини яхшилаш, асфальт, бетон 
ётқизиш, шағаллаштириш ишлари жадал-
лик билан давом эттирилмоқда. Хусусан, 
Бухоро туманини олсак, ўтган ойларда 
Диосиё, Чуқурработ, Тойтепа, Шейхлар, 
Пат-пут, Дилобод, Зафаробод маҳалла ва 
қишлоқлари ички автомобиль йўлининг 
2,5 километр қисми асфальтлаштирилган 

эди. Замонавий қиёфа касб этган йўл бўй-
ларида пиёдалар йўлаклари қурилиб, сув 
қочириш ва тунги ёритиш чироқлари шай 
қилинмоқда. 

Бундан ташқари, туманнинг “Хумин” 
МФЙдан ўтувчи “4К-179” русумли автомо-
биль йўлида ҳам асфальтлаштириш ишла-
ри  бир маромда давом эттирилмоқда. 
Ҳудуддан ўтган бу йўл қисмининг 2,5 ки-
лометрига асфальт-бетон ётқизиш мақса-
дида ўттизга яқин махсус техника ва ишчи 
кучи сафарбар қилинган. Мазкур лойиҳа 
учун 3 миллиард 114 миллион сўм молия-
лаштирилган бўлиб, белгиланган таъмир-
лаш ишлари учун йўл қисмига 1 минг 890 
тонна асфальт-бетон ётқизилмоқда.

Президентимизнинг 2022 йил 25 
октябрда қабул қилинган “2022-2023 
йилларда маҳаллалар инфратузилмаси-
ни янада яхшилаш бўйича қўшимча чо-
ра-тадбирлар тўғрисида”ги қарори асо-
сида Шофиркон туманида ҳам “Арабхона” 
МФЙ ҳудудидан ўтувчи “4К-154” русумли 
автомобиль йўлининг 2 километр қис-
мини асфальтлаштириш ишлари қизғин 
давом эттирилмоқда. Кўп йилдирки, таъ-
мир кўрмаган бу йўлга йигирмадан ошиқ 
техника ва механизм киритилиб, ўттиз-
га яқин ишчи-мутахассис ишлаётгани, 
йўл асфальтлаштирилаётганидан қишлоқ 
аҳолиси ҳам мамнун. Ҳудуддан ўтган йўл-
нинг 2 километрини асфальтлаштириш 
учун 1 миллиард 94 миллион сўм молия-
лаштирилган бўлиб, айни пайтда йўлсоз-
лар жонбозлиги билан бу ерда 918 тонна 
асфальт-бетон ётқизиляпти. 

Умуман, “Обод қишлоқ” давлат дасту-
ри доирасида ўтган йил иккинчи ярмида 
Денов маҳалласида ички хўжалик автомо-
биль йўллари тартибга келтирилиб, йўл 
асоси шағаллаштирилган, қарийб 1 кило-
метр йўл қисми “Пешку транс қурилиш” 
МЧЖ томонидан қиймати 396 миллион 
сўм маблағ эвазига асфальтлаштирилгани 
ҳам ҳудуд инфратузилмасини замонавий 
кўринишга келтирди. Бу йўл атрофида эса 
830 метр узунликдаги пиёдалар йўлаги 
қуриб фойдаланишга топширилган бўлса, 
қишлоқ кўчасига туман Ободонлашти-
риш бошқармаси томонидан 100 дона 
тунги ёритиш чироқлари ўрнатилди. 

Муҳими, туман марказидан анча 
олисда жойлашган қишлоқларда ярати-
лаётган бу каби қулайлик шу ерда яша-
ётган аҳолининг узоғини яқин, оғири-
ни енгил қилмоқда. Ободонлаштириш, 
бунёдкорлик ишлари ўз навбатида, кўп 
йиллар ўнқир-чўнқир бўлиб, аҳолининг 
ҳақли эътирозига сабаб бўлиб келган йўл 
муаммоси бугун барҳам топмоқда. Асо-
сийси, тарихий аҳамиятга эга шаҳарнинг 
муҳандислик-коммуникация тармоқлари 
қаторида маҳалла йўлларининг таъми-
рига эътибор қаратилаётгани, бунда ҳар 
бир кўча кенг, равон ва ёруғ кўриниш касб 
этаётгани унда истиқомат қилаётган юрт-
дошларимиз учун ҳам айни муддаодир.

Тадбиркорлар ва сармоядорлар диққатига!

“Ko‘chmas mulk xizmatlarini  
ko‘rsatish jamiyati” МЧЖ 

очиқ танлов савдоларига таклиф этади!
“Ko‘chmas mulk xizmatlarini ko‘rsatish 

jamiyati” МЧЖ томонидан ташкил эти-
ладиган очиқ танлов савдоларига “Чи-
лонзор буюм савдо комплекси” АЖ-
нинг 2023 йил 9 февралдаги 26-сонли 
буюртманомасига асосан, қурилиши 
режалаштирилаётган ошхона ва савдо 
шохобчаларининг ижарага олиш ҳуқуқи 
бўйича “Ишонч” газетасининг 2023 йил-
даги 20 (4772)-сони ҳамда “O‘zbekiston 
bunyodkori” газетасининг 2023 йил 10 
февралдаги 10 (663)-сонида танлов 
савдоси ўтказиш бўйича эълонлар бе-
рилиб, биринчи савдо куни 2023 йил 14 
март кунига белгиланган эди. Ушбу кун 
санаси узайтирилиб, 2023 йил 23 март 
куни соат 11.00 дан бошлаб ўтказилиши 
белгиланди. 

Очиқ танлов савдосини ташкил-
лаштириш бўйича аввал эълонда кўр-

сатилган савдо шохобчаларининг 
такрорий савдо кунлари ва бошқа кўр-
сатилган маълумотлар ўз кучида қолга-
нини маълум қиламиз. 

Асос: “Чилонзор буюм савдо ком-
плекси” АЖнинг 2023 йил 14 мартдаги 
43-сонли хати. 

Савдода қатнашиш учун талабгор-
лар бир иш кун аввал ёпиқ конвертда 
солинган таклифлари ва ариза билан 
биргаликда қуйидаги ҳужжатларни 
тақдим этади: 

юридик шахслар – давлат рўйхати-
дан ўтказилганлиги тўғрисидаги гувоҳ-
номанинг нусхаси;

жисмоний шахслар – СТИР ва пас-
портнинг нусхаси.

Талабгорлар ижарага олиш ҳуқуқи-
нинг 50 фоизидан кам бўлмаган миқ-
дордаги суммани закалат сифатида 

“Ko‘chmas mulk xizmatlarini ko‘rsatish 
jamiyati” МЧЖнинг қуйидаги ҳисоб 
рақамига савдода иштирок этиш учун 
ариза топширгунга қадар тўлашлари 
шарт: 2020 8000 5053 3172 3021 ХАТБ 
“DAVR BANK” Олмазор филиали МФО 
01121 СТИР 308 112 732.

Таклифи маъқул топилган талабгор-
га савдо ўтказилган кундан бошлаб 20 
банк кун ичида сотувчи билан ижара 
шартномаси тузиш мажбурияти юкла-
тилади.

Савдо ташкилотчиси жойлашган, 
савдолар ўтказиладиган ва савдода 
иштирок этиш учун аризалар қабул 
қилинадиган манзил: Тошкент шаҳри, 
Юнусобод тумани, Бодомзор йўли кўча-
си, 33-уй. 

Телефон: 71-237-23-91.

Туғилган кунингиз муборак бўлсин!
Март ойининг шу кунларида таваллуд айёмларини 

нишонлаётган
 Ўзбекистон Республикаси Қурилиш ва уй-жой 

коммунал хўжалиги вазирлиги етакчи мутахассиси 
Нигора Абдугафарова, ҳайдовчи Фасихиддин Да-
лиев, Қурилиш ва уй-жой коммунал хўжалиги соҳа-
сида назорат қилиш инспекцияси бошлиғининг би-
ринчи ўринбосари Алижон Соатов, девонхона бош 
мутахассиси Ҳабиба Абдужапарова, 

“Ташгипрогор” АЖ махсус қисмлар бўлими бош-
лиғи Давронбек Каримов, иқтисодчи Дилрабо Ҳу-
санова, Қурилишларни тузиш ва мустаҳкамлаш бў-
лими 1-тоифали муҳандиси Дмитрий  Отрубенников, 

Бухоро вилояти, Қоракўл тумани қурилиш ва уй-
жой коммунал хўжалиги бўлими бош мутахассиси 
Фаррух Қиличов, ҳайдовчи Равшан Раҳматуллаев, 

Жиззах шаҳар қурилиш ва уй-жой коммунал хўжа-
лиги бўлими бошлиғи Олим Ўринбаев, Қурилиш ва 
уй-жой коммунал хўжалиги соҳасида ҳудудий назо-
рат қилиш инспекцияси Қурилиш-синов лаборато-
рияси ва бино-иншоотларнинг техник ҳолатини ўр-
ганиш бўлими етакчи мутахассиси Собир Акрамов, 

Тошкент шаҳар Қурилиш ва уй-жой коммунал хў-
жалиги бошқармаси юрисконсульти Шавкат Шаро-
повларни таваллуд куни билан чин дилдан муборак-
бод этамиз.

Уларга сиҳат-саломатлик, узоқ умр, 
оилавий хотиржамлик,  

мустаҳкам соғлиқ тилаймиз!

Самарқандда амалга 
оширилаётган 

янги йўл лойиҳалари
Абдусами ҲАҚБЕРДИЕВ, Ҳамза ШУКУРОВ,  
“O‘zbekiston bunyodkori” мухбирлари.

Давлатимиз раҳбари якунланган йилнинг 20 декабрида 
Олий Мажлис ва халқимизга қилган Мурожаатномасида 
Самарқанд ва Наманган шаҳарларини маъмурий-ҳудудий 
бирликлар сифатида республика бўйсунувига ўтказишни 
таклиф қилгани бежизга эмас. Зотан, ҳар иккала шаҳарда 
сўнгги йилларда амалга оширилган улкан бунёдкорлик 
ишлари асрларни асрларга боғлаши шубҳасиз.

баҳорий 
байрамга шай

БУХОРО КЎЧАЛАРИ 
Райҳона ХЎЖАЕВА,  “O‘zbekiston bunyodkori” мухбири.

Азалдан халқимиз Наврўз байрамини кутиб олишга 
ўзгача тайёргарлик кўрган. Ҳовли-жойлар, боғу 
кўчалар ободонлаштирилиб, кишилар байрамни 
муносиб кутиб олишга интилган. Бу анъанага амал 
қилган бухороликлар ҳам айни пайтда маҳаллаларда 
баҳорги юмушларни бажаришмоқда. 

Баланд тоғлар билан ўралган Ну-
рота тумани юртимизнинг тарихий 
масканларидан бири саналади. Ўзи-
да миллий руҳ ва маданиятни сақлаб 
келаётган ҳудудда Наврўз байрами 
биринчилардан бўлиб нишонлан-
ди. Туманнинг чекка ҳудуди бўлган 
ям-яшил қир-адирлар бағридаги 

Сойкечар маҳалласида ҳозирланган 
байрам тадбири “Ҳар кунинг Наврўз 
бўлсин, жонажон Ўзбекистоним!” дея 
номланди. 

Аҳоли ва меҳмонлар иштироки-
даги байрам тадбирини туман ҳокими 
очиб, барчани фаровонлик, аҳиллик, 
тинчлик, файзу барака тимсоли бўл-
ган Наврўз билан табриклади. Бай-
рамда туман Маданият бўлимининг 
“Нуржаҳон” фольклор жамоаси томо-
нидан саҳналаштирилган чиқишлар, 
тасвирий санъат, халқ амалий санъ-
ати ҳамда миллий ҳунармандчилик 
маҳсулотлари кўргазмаси намойиши 
бўлиб ўтди. 

Бундан ташқари, миллий спорт 
ўйинлари доирасида тош кўтариш, 
арқон тортиш, кураш  сингари му-
собақалар ҳам ўтказилиб, ғолиблар 
муносиб тақдирланди. Шунингдек, 
Наврўз байрами муносабати билан 
“Кўклам неъматлари” кўргазмаси 
ҳамда “Энг яхши Наврўз таомлари” 
танлови ҳам ташкил этилди. Табиат 
қўйнида ўтган байрам йиғилган-
ларга юртимиздаги тинчлик ва фа-
ровонликнинг ифодаси сифатида 
унутилмас лаҳзаларни тақдим этди. 
Байрам тантаналари вилоятнинг 
бошқа туманларида ҳам бўлиб ўт-
моқда.

Халқ депутатлари Қува туман Кенгаши де-
путатлари мазкур қурилиш объектида бўлиб, 
у ерда бажарилаётган ишлар билан тани-
шишди. Шунингдек, депутатлар Ўзбекистон 
Республикаси Президентининг 2022 йил 
25 октябрдаги “2022-2023 йилларда маҳал-
лалар инфратузилмасини яхшилаш бўйича 
қўшимча чора-тадбирлар тўғрисида”ги ПҚ-
408-сон Қарори ижроси доирасида “Янги-
чек” маҳалла фуқаролар йиғинига қарашли 
48-мактабнинг ўқув биносида амалга оши-

рилаётган  мукаммал таъмирлаш ишларини 
кўздан кечиришди. Ушбу мактаб биносидаги 
таъмирлаш ишлари “Fergana Building” қури-
лиш фирмаси томонидан олиб борилмоқда. 

Ўрганишлар давомида депутатлар қури-
лишга масъуллар ҳамда қурувчиларга бажа-
рилаётган ҳар бир иш лойиҳа-сметага мос 
бўлиши ҳамда сифатга катта эътибор бериш 
кераклигини таъкидлашди. 

Депутатлар томонидан ўрганиш ишлари 
давом этмоқда.

400 ўринга мўлжалланган маз-
кур турар жой қурилиши “Gulom 
Xusen Building” масъулияти чеклан-
ган жамияти бунёдкорлари томо-

нидан амалга оширилди. Тўрт қа-
ватдан иборат бинода ёшлар учун 
барча қулайликлар яратилган бўлиб, 
 иншоотга 22 миллиард сўмдан ортиқ 

маблағ сарфланди. Унинг ичида ош-
хона, кутубхона ва маданият маскани 
ҳамда спорт майдончаси ҳам бор. 

Шунингдек, талабаларнинг дарс-
лардан ташқари бўш вақтларида 
шуғулланиши учун етарли шароит-
лар яратилган. Бундай шароит таъ-
лим сифатини янада ошириши ба-
робарида йигит-қизларнинг халқаро 
миқёсда муносиб ўринни эгаллаши, 
ўқишнинг барча босқичларини ти-
зимли равишда йўлга қўйиш имкони-
ни беради.

ФАРҒОНАДАН ДАРАКЛАР

Университет учун янги бино

Таъкидлаш ўринлики, замонавий мезон-
лар асосида қуриб битказилган амалиёт би-
носи автомобиль диагностикаси учун қўлла-
ниладиган компьютер қурилмалари ва бошқа 
шу каби зарур жиҳозлар билан таъминланган. 
Шу тариқа бу ерда талабаларга назарий би-
лимларини бевосита амалиёт билан уйғун 
ҳолатда мустаҳкамлаб бориш имконияти яра-
тилди. 

Тадбирда сўз олган вилоят ҳокимининг 
ўринбосари кейинги йилларда Фарғона ви-
лояти ва Корея Республикаси ўртасида кенг 
кўламли ҳамкорлик алоқалари ҳар жиҳатдан 
ривожланиб бораётганини қайд этди. Уни-
верситетда дунёнинг илғор таълим стандарт-
лари асосида йўлга қўйилган ўқитиш тизими 
ҳамкорлик алоқаларини сифат жиҳатдан янги 

босқичга кўтариш ҳамда меҳнат бозорида 
рақобатбардош мутахассислар тайёрлашга 
хизмат қилишига ишонч билдирди.

Айни пайтда мазкур нодавлат олий таъ-
лим муассасасидаги 12 та факультетда икки 
минг нафарга яқин талабага таълим берил-
моқда. Шунингдек, билим даргоҳида йўлга 
қўйилган 3+1 қўшма таълим дастури бўйича 
ҳозирда Кореядаги ҳамкор университетда 111 
нафар талаба таҳсил олмоқда. Таълим муас-
сасасида қарийб 60 нафар профессор-ўқи-
тувчилар, шундан, Кореядан жалб этилган 
40 нафар ва АҚШдан таклиф этилган 1 нафар 
хорижлик мутахассислар педагогик фао-
лият билан шуғулланиб келмоқда. Профес-
сор-ўқитувчиларнинг 33 нафари PhD илмий 
даражасига эга.

Орифжон ИСМОИЛОВ,  Фарғона вилояти Қурилиш ва уй-жой коммунал хўжалиги 
бошқармаси матбуот котиби.

Фарғона шаҳридаги Корея халқаро университетида замонавий 
ва янги ўқув-амалиёт биноси фойдаланишга топширилди. 
Тантанали очилиш тадбирида вилоят ҳокимининг ўринбосари 
Иқболжон Эргашев, Корея–Ўзбекистон Бизнес ассоциацияси 
раҳбарининг биринчи ўринбосари Эдвард Ким, университет 
профессор-ўқитувчилари ҳамда талабалари иштирок этишди.

Депутатлар қурилиш 
объектларида

Давлатимиз раҳбари Шавкат Мирзиёевнинг 2022 йил 12-13 май 
кунлари вилоятимизга ташрифи давомида кенгайтирилган 
тарзда ўтказган мажлисида берган топшириқлари доирасида 
Қува туманидаги “Қорақум” маҳалла фуқаролар йиғини Терактаги 
қишлоғида жойлашган оилавий шифокорлик пунктини 
реконструкция қилиш ишлари бошлаб юборилди. 30 ўринга 
мўлжалланган уч қаватдан иборат бинонинг қад кўтариши 
ишлари “Eko House Boulding” ҳиссадорлик жамияти томонидан 
олиб борилмоқда. 

Талабалар учун замонавий турар жой 
Ҳамза ШУКУРОВ,  “O‘zbekiston bunyodkori” мухбири. 

Тошкент ахборот-технологиялари университетининг 
Самарқанд филиали талабалари учун хусусий 
шерикчилик асосида замонавий ётоқхона биноси 
қуриб, фойдаланишга топширилди. 

Қадимий Нуротада 
Наврўз шукуҳи

Ҳилола ИСМАТОВА,  “O‘zbekiston 
bunyodkori” мухбири. 

Наврўз байрами 
юртимизга баҳорнинг 
бошланиши билан 
кириб келар экан, халқ 
наздида шукроналик, 
саломатлик, тўқлик ва 
тинчлик тушунчаларини 
жамлайди. Жорий йил 
Навоий вилоятида ушбу 
байрамни кўтаринки 
руҳда нишонлаш 
мақсадида чора-
тадбирлар дастури 
ишлаб чиқилди. 
Бунда ҳудуднинг 
сўлим масканлари, 
табиат қўйни, боғу 
роғлар, маҳаллаларда 
байрамнинг кенг 
нишонланишига эътибор 
қаратилди. 

Ана шундай хорижий компаниялар томонидан 
қурилаётган яна бир иншоот бу – пойтахт марказида 
қад ростлаётган “Piramit Тоwеr”дир. Тошкент шаҳри-
нинг Яккасарой туманида барпо этилаётган ушбу 
объект Туркиянинг “KOÇ Construction” кўп тармоқли 
компанияси қўл остидаги “Piramit Global” қурилиш 

компанияси томонидан амалга оширилаётган илк 
лойиҳадир. 

“KOÇ Construction” 1969 йилда ташкил этилган 
компания бўлиб, ўзига хос тарихи ва қарийб ярим аср-
лик тажрибага эга. Бугунги кунгача компания дунё-
нинг уч қитъасидаги 9 давлатда турли-туман қурилиш 

лойиҳаларини амалга оширган. Компания расмий 
сайтига назар ташларканмиз, унинг анча катта ло-
йиҳаларни ҳам амалга ошираётгани эътиборимизни 
тортди. 

“Piramit Тоwеr” ўзига хос лойиҳалардан биридир. 
Иншоот 3 корпусли бизнес марказ, хонадон ва офис-
лардан иборат. Лойиҳа шаҳарнинг қулай қисмида 
жойлашган. “Piramit Тоwеr” 47 қаватдан иборат бў-
либ, 18-қаватдан 47-қаватгача хонадонлар, қолган 
қаватлар эса офислар учун мўлжалланган. 48-қават-
да, яъни бинонинг том қисмида бассейн ва дам олиш 
маскани барпо этилади. Ерости қисми минус 4 қават 
бўлиб, 1 100 сиғимли машина автотураргоҳи учун 
мўлжалланган. Лойиҳа айни жиҳатлари билан қол-
ган бинолардан фарқ қилади. 

Хомашё сифати қандай? Арматура Россиядан им-
порт қилинади. Цемент эса қурилиш жойининг ўзида 
М-550 маркали қилиб тайёрланади. Бу жиҳатдан уни 
анча сифатли дейиш мумкин. 

Лойиҳа 2024 йил март ойида фойдаланишга 
топширилиши режалаштирилган. Бинони тўлиқ чет 
эллик қурувчилар қурмоқда. Унинг зилзилага чидам-
лилиги 8,5 балл, деб баҳоланган бўлиб, ер тагига 70 
метр чуқурликда эгилувчан арматуралар билан мус-
таҳкам боғламлар ҳосил қилинган. 

Маълумот ўрнида айтиб ўтишимиз мумкинки, 
“KOÇ Construction” компанияси юртимиздаги “Hilton”, 
“Toshkent city”, “Seoul Mun”, “Expomarkaz”, “Akfa” уни-
верситети, “Buxoro Mall”, “Yangi O‘zbekiston bog‘i” каби 
катта қурилиш лойиҳаларида ҳам иштирок этган.

“Piramit Тоwеr” –
ўзига хос лойиҳа

Адҳам ЭГАМБЕРДИЕВ,  журналист.

Юртимизда қурилаётган иншоотлар билан бирга қурилиш компаниялари 
сони ҳам кундан-кунга ортиб бормоқда. Уларнинг сафида маҳаллий қурилиш 
ташкилотлари билан бир қаторда хорижий компанияларни ҳам кўплаб кўриш 
мумкин. 


